VIII GOVERNU KONSTITUSIONAL

DEKRETU GOVERNU N.° 8/2020
husi Loron 30, Fulan-Abril

Medida sira ba ezekusaun husi deklarasaun Estadu Emerjénsia ne’ebé halo liu
husi Dekretu Prezidente Republika n. 32/2020, husi loron 27 fulan- abril

Iha loron 11 fulan-Marsu tinan 2020, Organizasaun Mundial Saude deklara surtu
COVID-19 hanesan pandemia.

Tanba posibilidade propagasaun surtu ne’e ba ita nian territériu nasional, Estadu
aprova no ezekuta ona, medida lubuk ida ne‘ebé inklui hamenus
oportunidade ba importasaun husi virus SARS-Cov-2, ne’ebé kauza husi COVID -
19, ba Timor-Leste.

Parte ida ne’ebé signifikativu husi medida profilaxia ba COVID-19 ne’ebé Estadu impoin
hanesan limitasaun signifikativu ba sidadaun sira nia direitu, liberdade no garantia
fundamental sira, nune’e Prezidente RepuUblika deklara Estadu Emerjénsia antes
ne’e ho fundamentu kalamidade publika, no ida ne’e vigora iha territériu
nasional husi loron 28 fulan Marsu to’o loron 26 fulan-abril tinan 2020.

Medida sira ne’e, maski impoin sakrifisiu ba populasaun no ba ita nia empreza
sira, hetan rezultadu sira pozitivu tanba, to’o ohin loron, iha Timor-Leste hetan deit
kazu rua-nulu ba leten husi COVID-19 no laiha nem ema ida mate.

Maske rezultadu pozitivu ne‘ebé hetan to’o oras ne’e , presiza atu garante
manutensaun, iha jeral, husi medida sira ne‘ebé adota tiha ona, hodi redus
oportunidade transmisaun husi SARS-Cov-2 entre populasaun ne’ebé hela iha ita-
nia territériu nasional, liuliu tanba aumentu husi nimeru ema ne’ebé
infetada ho virus ne’e iha Republika Indonézia, Estadu ne’ebé fahe fronteira rai ho ita.

Tanba iha risku aas husi alastramentu husi surtu COVID-19 ba Timor-Leste, Prezidente
Republika, liu husi proposta Governu nian no autorizasaun prévia husi Parlamentu
Nasional, halo renovasaun ba deklarasaun Estadu Emerjénsia, ne’ebé
vigora iha territériu nasiondl tomak, entre oras 00:00 loron 28 fulan-abril no
oras 23:59 loron 27 fulan-Maiu tinan 2020.

Tuir Dekretu Prezidente Republika nian n. 32/2020, husi loron 27 fulan-abril, durante
Estadu Emerjénsia, suspende parsidl: direitu ba movimentu internasional, liberdade

movimentu no fiksasaun rezidénsia iha territdriu nasiondl nian, direitu reuniaun,
direitu atu halo manifestasaun, liberdade kultu iha ninia dimensaun koletiva, direitu
rezisténsia, direitu ba propriedade, direitu atu halo inisiativa ekonémika privada no
direitu husi traballadér sira, hanesan direitu atu halo greve.

Ho aprovasaun husi diploma ida ne’e, governu hala’o regulamentasaun ba Dekretu
husi Xefe Estadu, hodi estabelese medida sira ne’ebé halo ezekusaun ba deklarasaun
Estadu Emerjénsia ne’ebé vigora entre oras 00:00 loron 28 fulan-abril no
oras 23:59 iha loron 27 fulan-Maiu tinan 2020.

Nune’e,

Governu dekreta, tuir alifia o) husi n. 1 husi artigu 115 husi Konstituisaun Republika,
hodi vale hanesan regulamentu administrativu, buat tuir mai:

Kapitulu I

Dispozisaun jeral sira

Artigu 1.°
Objetu

Diploma ne’e aprova medida sira ba ezekusaun husi deklarasaun Estadu Emerjénsia
ne’ebé halo liu husi Dekretu Prezidente Republika nian n. 32/2020, husi loron 27
fulan- abril.

Artigu 2.°
Ambitu husi aplikasaun teritorial

Diploma ne’e aplika ba territériu nasional tomak.

Artigu 3.°
Prinsipiu legalidade

Orgaun no servisu husi administrasaun publika sira ne’ebé responsavel atu halo
aplikasaun ba norma sira husi diploma ne’e hala’o tuir lei no direitu, tuir limite husi
podér sira ne’ebé nia hetan no tuir objetivu husi podér ne’ebé sira hetan.



Artigu 4.°

Prinsipiu igualdade

Orgaun no servisu sira husi administrasaun publika, ne’ebé responsavel ba aplikasaun
husi regra sira ne'ebé harii iha diploma ida ne'e labele f6 priviléjiu, benefisiu, prejudika
ka fo izensaun husi kualkér devér ba sidadaun ka estranjeiru ne'ebé hela iha territoriu
nasional ho razaun atu axendénsia, seksu, rasa, lian, territoriu orijen ka hela fatin,
relijiaun, konviksaun politika ka ideolojia, instrusaun, pozisaun sosial ka situasaun
ekondmika Estadu sivil ka kondisaun fizika ka mental.

1.

1.

Artigu 5.°
Prinsipiu proporsionalidade no nesesidade

Orgaun no servisu sira husi administrasaun publika, ne’ebé responsavel ba
aplikasaun regra sira ne'ebé harii iha diploma ida ne'e bele deit iha impaktu ba
direitu no interese ne’ebé proteje husi lei husi sidadaun no estranjeiru sira ne’ebé
iha territériu nasional bainhira nesesariu no ho maneira adekuadu no proporsional
ba objetivu sira ne’ebé buka atu hetan.

Utilizasaun husi forsa atu impoin norma sira ne’ebé prevee iha dekretu ida ne'e
bele deit bainhira la iha dalan seluk atu hetan efeitu ne’e.

Molok utilizasaun ba forsa tenke halo intimasaun ba obediénsia ho dalan ne’ebé ema
komprende no tuir buat nesesariu tuir ezije atu tuir devér legal.

Meiu sira ne’ebé atu uza hodi uza forsa tenke tuir presupostu husi intervensaun
minima no lezaun minima, no bele deit uza métodu sériu liu, hanesan utilizasaun
ba arma, instrumentu, ekipamentu ka objetu sira bainhira labele duni no
utilizasaun husi forsa fizika la sufisiente.

Kapitulu II

Movimentu internasional

Seksaun I

Entrada iha territoriu nasional

Artigu 6.°
Bandu entrada husi estranjeiru sira iha territoriu nasional

Bandu entrada husi estranjeiru sira iha territoriu nasional.



2. Proibisaun ne’ebé prevee iha leten la aplika ba estranjeiru sira ne‘ebé moris iha
territériu nasional, ne’ebé baibain hela iha ne‘e ka reprezentante legal husi menor
ne’ebé ho nasionalidade timorense ka mendr husi Estadu seluk ne’ebé rezidente
legdl iha Timor-Leste, ne’ebé sira mak iha podér paternal ka haree ba sira nia
moris no edukasaun.

3. Proibisaun ne’ebé hakerek iha n. © 1 |la aplika ba estranjeiru sira ne’ebé servisu iha
setor petroliferu.

Artigu 7.°
Autorizasaun exesional entrada ba estranjeiru sira iha territoriu nasional

Primeiru-ministru, iha kazu sira ne'ebé ho fundamentu, relasiona ho defeza interese
nasional ka konveniénsia servisu, bele autoriza entrada husi ema estranjeiru iha
territériu nasional, nudar exesaun ba proibisaun ne’ebé hakerek iha n. 1 Artigu
anteriér nian.

Artigu 8.°

Estranjeiru sira ne’ebé responsavel ba transporte no dezalfandegamentu husi
merkadorias importasaun

1. Ema estranjeiru ne'ebé responsavel ba transporte ka liberasaun husi merkadoria la
presiza autorizasaun ne’ebé prevee iha Artigu anterior.

2. Ema estranjeiru ne’ebé refere iha numeru anteriér bele de’it nafatin iha zona
internasional portu tasi, aeroportu ka postu fronteira rai no durante tempu ne’ebé
presiza atu kompleta prosedimentu entrega ka liberasaun merkadoria.

3. Definisaun husi zona internasiondl ne’e mak ne’ebé temi iha alifia ee) Artigu 2. Lei
n. 11/ 2017, husi loron 24 fulan-Maiu, kona-ba migrasun no azilu.

Seksaun 11

Kontrolu sanitariu husi tama no sai husi territoriu nasional

Artigu 9.°
Obrigatoriedade ba kontrolu sanitariu

Ema hotu-hotu ne’ebé hakarak atu tama ka sai husi territériu nasional iha obrigasaun
atu sujeita ba kontrolu sanitaria ne’e, tuir Regulamentu Sanitariu internasional nian.



Artigu 10.°
Proibisaun embarke

1. Ema sira ne’ebé iha sintoma kona ba moras Covid-19 ka iha infesaun SARS-Cov-2
labele tama iha bis ka r6 ka aviaun.

2. Ba efeitu aplikasaun husi nimeru iha leten, konsidera nudar sintoma moras Covid-
19 ka infesaun SARS-Cov-2:

a) Isin manas ka febre hanesan ka liu 37,5.9 C (grau sentigradu tolu-nulu resin
hitun ho balu);

b) Mear;
c) Kakorok moras;

d) Konstipadu;

e) Dada iis boot ka susar

3. Ema sira ne’ebé bandu atu tama iha bis ka ré ka aviaun, tuir n. 1 tenke preenxe
Formulariu Deklarasaun Médika Obrigatoriu no tenke ba estabelesimentu saude ka
ba unidade izolamentu atu bele sujeita ba ezame médiku no diagndstiku kona
COVID-19 ka infesaun husi SARS-Cov-2.

4, Saida mak hakerek iha numeru sira iha leten la aplika ba kazu evakuasaun médika.

Artigu 11.°
Izolamentu terapéutiku obrigatoriu

1. Ema hotu-hotu ne’ebé tama iha territériu nasional iha obrigasaun atu hala’o ezame
médiku a diagndstiku kona ba COVID-19 ka infesaun husi SARS-Cov-2 kuandu sira
iha sintoma hanesan deskreve iha nimeru 2 husi Artigu anterior.

2. Iha obrigasaun atu sujeita ba izolamentu terapéutiku ema ne’ebé refere iha
ndimeru anteriér bainhira hetan diagndstiku COVID-19 ka infesaun husi SARS-Cov-
2.

Artigu 12.°
Izolamentu profilatiku obrigatoériu

Ema sira ne’ebé tama iha territoriu nasional iha obrigasaun atu sujeita ba izolamentu
profilatiku ho ninia durasaun minima mak loron sanulu-resin haat.



Kapitulu III

Sirkulasaun iha territériu nasional no fiksasaun rezidénsia

Seksaun I

Izolamentu obrigatoriu

Artigu 13.°
Konfinamentu obrigatériu

Tenke iha konfinamentu obrigatériu, iha estabelesimentu salde nian, iha nia hela-fatin
ka sentru izolamentu ne’ebé estabelese ona ba efeitu husi Estadu, tuir determina husi
autoridade sanitaria sira, ema ne’ebé:

a) Ema ne’ebé moras ho COVID-19 ka infetadu ho SARS-Cov-2; b)
b) Ema Sira ne’ebé tama iha territériu nasional;
c) Ema Sira ne’ebé iha hela vijildnsia husi autoridade saude nian.

Artigu 14.°
Durasaun husi periodu konfinamentu obrigatériu

Periodu konfinamentu obrigatériu ne’ebé prevee:

a) Iha alifa a) Artigu anteriér nian, hotu ho alta médika;
b) Iha alifia b) no c) Artigu anteriér nian, hotu bainhira liu loron sanulu-resin haat
sura husi loron hahu konfinamentu



Seksaun II

Izolamentu voluntariu

Artigu 15.°
Konfinamentu voluntariu

Ema sira ne‘ebé la sujeita ba izolamentu obrigatériu no ne’ebé la hala’o kualkér
atividade profisional ka iha dispensa atu tuir devér atu tama iha fatin servisu tenke
hela iha sira-nia uma, no limita sira nia deslokasaun ba minimu ne’ebé nesesariu.

Artigu 16.°
Regra distansiamentu sosial iha dalan puablika

1. Ema sira ne’ebé sujeita ba rejime izolamentu obrigatériu kuandu lao iha dalan
publika tenke lao mesak, ho distansia, pelumenus, metro ida ho balun husi ema
seluk no evita aglomerasaun husi ema.

2. Ema sira ne’ebé pm iha dalan publiku no hein hela atu tama tiha iha
estabelesimentu komersial ka servisu ka fatin servisu administrasaun publika tenke
mantein distansia, pelumenus, metro ida ho balun -ba ema ida ne'ebé mak besik
liu.

3. Saida mak ne’ebé numeru anterior mds aplika ba fatin pasajeiru atu tama no sai
husi transporte publiku.

4. Ajente sira husi forsa seguransa tenke sensibiliza ema hotu-hotu ba nesesidade atu
kumpre buat hakerek iha leten

5. Ajente sira husi forsa seguransa fé orden hodi hapara aglomerasaun husi ema
ne‘ebé la tuir buat hakerek iha nidmeru 2 no fé informasaun katak karik la tuir
orden ne’e sira bele hetan responsabilidade kriminal.

6. Ajente sira husi forsa seguransa identifika ema sira ne’ebé la tuir orden ne’ebé sira
f6 no partisipa akontesimentu ne’e ba Ministériu Publiku.



Kapitulu IV

Reuniaun no manifestasaun sira

Artigu 17.°
Proibisaun ba reuniaun no manifestasaun

Bandu atu halo reuniaun no manifestasaun sira ne’ebé inklui liu ema na’in lima,
lahd prejuizu husi buat hakerek iha alifia €) husi n. 1 husi Artigu 3. no n. 2 husi
Artigu 4. husi Lei n. 3/2008, husi loron 22 fulan-fevereiru.

Ajente sira husi forsa seguransa sira tenke sensibiliza ema hotu-hotu ba
nesesidade atu kumpre buat hakerek iha nimeru anterior.

Ajente sira husi forsa seguransa fo orden atu hahotu aglomerasaun husi ema
ne’ebé la tuir buat hakerek iha n. 1 no fé informasaun katak karik la tuir orden
ne’e sira bele hetan responsabilidade kriminal.

Ajente sira husi forsa seguransa identifika ema sira ne’ebé la tuir orden ne’ebé sira
f6 no partisipa akontesimentu ne’e ba Ministériu Publiku.

Artigu 18.°
Proibisaun ba eventu sosial, kultural no desportivu

Bandu atu hala’o eventu sosidl, kulturdl ka desportivu ne’ebé envolve
aglomerasaun husi ema.

Ajente sira husi forsa seguransa tenke sensibiliza ema hotu-hotu ba nesesidade atu
kumpre buat hakerek iha leten

Ajente sira husi forsa seguransa fo orden atu hahotu aglomerasaun husi ema
ne’ebé la tuir buat hakerek iha n. 1 no fé informasaun katak karik la tuir orden
ne’e sira bele hetan responsabilidade kriminal.

Ajente sira husi forsa seguransa identifika ema sira ne’ebé la tuir orden ne’ebé sira
fé no partisipa akontesimentu ne’e ba Ministériu Publiku.



Kapitulu vV

Atividade koletiva husi kultu ka relijiozu

Artigu 19.°
Proibisaun husi eventu relijiozu

Bandu atu hala’oc eventu relijiozu ruma liu liu sira ne‘ebé ne‘ebé envolve
aglomerasaun husi ema.

Ajente sira husi forsa seguransa tenke sensibiliza ema hotu-hotu no relijiozu sira ba
nesesidade atu kumpre buat hakerek iha leten

Ajente sira husi forsa seguransa fo orden atu hahotu aglomerasaun husi ema
ne’‘ebé la tuir buat hakerek iha n. 1 no fé informasaun katak karik la tuir orden
ne’e sira bele hetan responsabilidade kriminal.

Ajente sira husi forsa seguransa identifika ema sira ne‘ebé la tuir orden ne’ebé sira
fé no partisipa akontesimentu ne’e ba Ministériu Publiku.

Artigu 20.°
Hakoi mate /funeral

Funeral sira kondisiona ba medida organizasional ne’ebé prevene transmisaun husi
SARS-Cov-2 no labele ema hamutuk liu sanulu iha momentu ida.

Ajente sira husi forsa seguransa tenke sensibiliza ema hotu-hotu no relijiozu sira ba
nesesidade atu kumpre buat hakerek iha leten

Kapitulu VI

Direitu ba inisiativa ekonomika privada

Artigu 21.°
Transporte publiku pasajeiru nian
Bele transporte publiku pasajeiru hosi operaddér ekondmiku privadu, tuir lei.

Kareta no ré komersial ba transporte publiku pasajeiru tenke hetan ijienizasaun
molok hahu sira nia loron atividade komersial.

Ministru Transporte no Komunikasaun bele estabelese, tuir despaxu, sentru ba
ijienizasaun ba karreta sira ne’ebé uza ba transporte publiku pasajeiru.



Motorista, tripulasaun no pasajeiru sira husi karreta no ré transporte publiku
pasajeiru iha obrigasaun atu uza maskara protesaun husi ibun no inus atu tama no
halo viajen.

Motorista ka tripulasaun husi karreta no ré transporte publiku pasajeiru la fé6 tama
pasajeiru ne‘ebé la halo tuir buat hakerek iha nimeru anterior.

Pasajeiru sira iha transporte publiku sira tenke evita, , kualkér forma husi kontaktu
fiziku.

Ajente sira husi forsa seguransa tenke sensibiliza Motorista, tripulasaun no
pasajeiru ne‘ebé iha karreta no ro transporte publiku pasajeiru ba nesesidade atu
kumpre buat hakerek iha leten

Ajente sira husi forsa seguransa fé orden:

a) atu sai husi interidr karreta sira ka ré ne’‘ebé transporte publiku pasajeiru ba
sira ne'ebé la iha maskara protesaun ba ibun no inus, no f6 informasaun katak
karik la tuir orden ne’e sira bele hetan responsabilidade kriminal.;

b) terminasaun ba transporte publiku pasajeiru bainhira kondutér la use maskara
protesaun ibun no inus no la iha ida atu uza kedas no f6 informasaun katak karik
la tuir orden ne’e sira bele hetan responsabilidade kriminal.

Ajente sira husi forsa seguransa identifika ema sira ne‘ebé la tuir orden ne’ebé sira
fé no partisipa akontesimentu ne’e ba Ministériu Publiku.

Artigu 22.°
Regra asesu ba estabelesimentu komersial no prestasaun servisu

Bele halo operasaun estabelesimentu komersial, industrial, artezanal ka prestasaun
servisu ne’ebé lisensiadu tuir lei hodi nune’e.

Ema sira ne’ebé hakarak hetan asesu atu tama ba estabelesimentu komersial ka
prestasaun servisu sira nia laran, inklui sira ne’ebé servisu iha ne’eba, iha
obrigasaun atu:

a) Uza mascara protesaun ibun no inus;
b) halo ijiene liman molok tama tiha iha fasilidade ne’ebé refere;
c) respeita ninia distansia dook, pelumenus, metro ida ho balun husi ema seluk.

Responsavel sira husi estabelesimentu komersidl no prestasaun servisu sira iha
obrigasaun atu prepara iha sira nia estabelesimentu nia entrada, kondisaun ne’ebé
nesesariu ba kumprimentu ba previzaun iha alifia b) husi nUmeru anteriér.

Labele fo tama ba estabelesimentu komersial ka servisu sira ema ne’ebé la tuir
previzaun iha alifia a) no b) husi nUmeru 1

Forsa seguransa no Inspetér sira husi autoridade seguransa alimentar no
ekondmika identifika ema ne’ebé la halo tuir saida mak iha alifia a) no b) husi n. 1
no haruka sira sai husi estabelesimentu komersial ka fatin prestasaun servisu, no
f6 informasaun katak karik la tuir orden ne’e sira bele hetan responsabilidade
kriminal.

Forsa seguransa no Inspetér sira husi autoridade seguransa alimentar no
ekondmika fo hatene ba Ministériu Publiku identidade husi ema sira ne’ebé la tuir
orden ne’ebé hakerek iha nimeru anterior.

Artigu 23.°
Merkadu sira

Ema sira ne’ebé hakarak hetan asesu ba merkadu sira, inklui ema ne’ebé fa’an no
servisu iha ne’eba iha obrigasaun atu:

a) Uza mascara protesaun ibun no inus;
b) halo ijiene liman;

c) Respeita distansia pelumenus metru ida ho balu husi ema seluk.

Autoridade Munisipadl no Administrasaun Munisipal Sira tau, iha entrada ba
merkadu sira, kondisaun ne’ebé nesesariu ba kumprimentu ba previzaun husi alifia
b) husi nimeru anterior.

Funsionariu, ajente ka traballador sira husi Autoridade ka Administrasaun Munisipal,
sira ne'ebé responsavel ba jestaun ba merkadu ka orden publika, kontrola entrada
ba merkadu sira no:

a) La fé tama sira ne’ebé la kumpre alifia a) no b) husin. 1;

b) La fé tama ema tan iha merkadu bainhira ema barak ona no labele tuir c) husi
n. 1, tanba fatin la to’o.

Funsionariu, ajente ka traballador sira husi Autoridade ka Administrasaun Munisipal,
sira ne’ebé responsavel ba jestaun ba merkadu ka orden publika haruka sai husi
merkadu ema ne’ebé la uza mascara taka ibun no inus no fé informasaun katak
karik la tuir orden ne’e sira bele hetan responsabilidade kriminal.

Iha kazu sira ne'ebé ema la kumpre orden ne‘ebé prevee iha numeru anterior,
funsionariu, ajente ka traballadér sira husi Autoridade ka Administrasaun Munisipal,
sira ne‘ebé responsavel ba jestaun ba merkadu ka orden publika, husu
intervensaun husi forsa seguransa sira.

Ajente sira husi forsa seguransa identifika ema sira ne‘ebé la tuir orden ne’ebé sira
f6 no partisipa akontesimentu ne’e ba Ministériu Publiku.

Artigu 24.°

Vendedor ambulante sira

Permite atu hala’o atividade komersidl vendedor ambulante.

Durante hala’o sira nia atividade komersial vendedor ambulant sira:

a» Mantein distansia pelumenus metru ida ho balu ho sira nia kliente sira no ho
vendedor ambulante seluk;

b) Uza nafatin mascara protesaun ba ibun no inus.

Ajente sira husi forsa seguransa Funsionariu, ajente ka traballadér sira husi

Autoridade ka Administrasaun Munisipal, sira ne’ebé responsavel ba jestaun ba

merkadu ka orden publika tenke halo sensibilizasaun ba vendedér ambulante sira

kona ba nesesidade atu tuir buat hakerek iha nimeru anterior.

Ajente sira husi forsa seguransa Funsionariu, ajente ka traballadér sira husi
Autoridade ka Administrasaun Munisipal, sira ne’ebé responsavel ba jestaun ba
merkadu ka orden publika fé orden atu para atividade fa’an bainhira vendedér
kontinua nafatin la tuir n.2 no fé informasaun katak karik la tuir orden ne’e sira
bele hetan responsabilidade kriminal.

Iha kazu sira ne'ebé ema la kumpre orden ne‘ebé prevee iha numeru anterior,
funsionariu, ajente ka traballadér sira husi Autoridade ka Administrasaun Munisipal,
sira ne’ebé responsavel ba orden publika, husu intervensaun husi forsa seguransa
sira.

Ajente sira husi forsa seguransa identifika ema sira ne‘ebé la tuir orden ne’ebé sira
f6 no partisipa akontesimentu ne’e ba Ministériu Publiku.

Kapitulu VII

Administrasaun Publika

Artigu 25.°

Funsionamentu husi servisu no prestasaun husi atividade profisional husi
rekursus umanus husi administrasaun puablika

Membru sira husi Governu sira no orgaun ezekutivu husi ema koletiva publiku
ne’‘ebé tama iha administrasaun indireta Estadu nian, halo identifikasaun ba
rekursus umanus ne’ebé estritamente nesesariu atu garante funsionamentu, iha
rejime servisu minimu, ba servisu publiku sira ne’ebé sira responsavel ba.

Ba efeitu husi nimeru anteriér, konsidera servisu minimu sira ne’ebé fundamental
atu garante funsionamentu husi administrasaun publika, ka atu f6, ba sidadaun no
ba empreza sira, bein no servisu ne’ebé iha natureza urjente ka inadiavel.

Rekursus umanus husi administrasaun publika ne’ebé hetan dispensa ba devér
prezensa iha servisu fatin tenke mantein kontatavel liu husi telefone no marka
prezensa iha fatin servisu ne’ebé sira baibain hala’o sira nia atividade profisional
bainhira sira nia superior ierarkiku bolu.

Karik funsionariu, ajente ka traballadér sira husi administrasaun publika ne‘ebé la
hetan dispensa hosi devér prezensa iha fatin servisu la tama servisu ka bainhira
sira iha dispensa la tama bainhira bolu husi superiér, ida ne’e bele hamosu
responsabilidade dixiplinar.

Membru sira husi Governu sira no orgaun ezekutivu husi ema koletiva publiku
ne’ebé tama iha administrasaun indireta Estadu nian, bainhira bele, fé dalan ba sira
nia rekursus umanus atu servisu husi uma no liu husi teknolojia foun husi
komunikasaun no informasaun.

Artigu 26.°

Servisu publiku esensial sira

Buat hakerek iha Artigu anteriér labele implika atu hapara ka interrompe servisu ka
fornesimentu husi sasan no servisu esensial sira, liu-liu sira tuir mai ne’e ne’e:

a) servisu saude nian;

b) servisu transporte urjente ba ema moras;

c) servisu laboratorial ka meiu komplementar diagndstiku;
d) servisu vijilansia epidemioléjika;

e) servisu alfandega;

f) servisu kuarentena no bioseguransa.

g) servisu migrasaun;

h) servisu seguransa;

i) servisu protesaun sivil, inklui servisu bombeiru

j) servisu funerariu;

k) servisu bee no saneamentu;

I) servisu produsaun, transporte, distribuisaun no fa’an eletrisidade;
m) servisu kontrolu ba trafiku aéreu ka maritimu;

n) servisu portuadriu;

0) servisu aeroportu;

p) servisu transporte maritimu;

q) servisu rekolla lixu.

2. Membru husi Governu ne’ebé responsavel ba Departamentu Governu Nian ne’ebé
fo servisu publiku esensial bele, liu husi despaxu, determina dispensa, total ka
parsial, husi pagamentu ba tarifa husi servisu sira ne'e.

Artigu 27.°

Asesu ba fatin prestasaun servisu

1. instalasaun sira ne’ebé funsiona servisu publiku sira tenke garante katak iha
distdnsia minima metro ida ho balun entre ema sira ne’ebé iha.

2. Responsavel sira husi instalasaun sira ne’ebé funsiona servisu publiku sira ne‘ebé
la’ds taka tenke garante ninia distansia minima pelumenus, metro ida ho balun
entre ema sira ne’ebé hein autorizasaun atu tama iha fatin sira ne’e.

3. Responsavel sira husi instalasaun sira ne’ebé funsiona servisu publiku sira ne’ebé
la’ds taka tenke garante fornesimentu, obrigatéria, iha dalan tama, husi meius
ne'ebé nesesariu atu ema sira ne’e bele halo ijiene liman molok tama.

4. Hanesan obrigatériu halo igienizasaun liman no uza mdskara protesaun ba inus no
ibun husi ema hotu-hotu ne’ebé hakarak tama no permanese iha instalasaun sira
ne‘ebé funsiona servisu publiku sira ne‘ebé la’és taka.

5. Bainhira ba efeitu iha posibilidade atu check temperatura isin nian, responsavel ba
instalasaun sira ne’ebé funsiona servisu publiku sira ne‘ebé la’éds taka tenke check
temperatura isin nian ba ema hotu-hotu ne‘ebé atu tama, no bandu tama ba sira
ne’ebé ho temperatura isin ne’ebé liu 37,5. C (grau sentigradu tolu-nulu resin-hitu
ho balu).

6. Ema sira ne’ebé responsavel ba instalasaun sira ne‘ebé funsiona servisu publiku
sira ne’ebé la’ds taka, husu kedas intervensaun husi ajente forsa seguransa no fo
hatene kedas ba Ministériu Saude kona-ba identidade husi ema ne’ebé, tuir
numeru anteriér, bandu atu tama fatin ne'e.

Kapitulu VIII

Direitu propriedade

Artigu 28.°
Rekizisaun publika ba garantia protesaun satde publika

Membru Governu responsavel ba area salude hasai orden no instrusaun ne’ebé
nesesariu atu garante fornesimentu sasan no funsionamentu ba servisu ne’ebé
konsidera nesesariu ba protesaun ba saude publika.

Bainhira nesesariu ba protesaun ba saude publika, membru Governu responsavel
ba drea saude nian determina, liu husi despaxu, rekizisaun temporaria ba:

a) Fabrika, ofisina, kampu ka instalasaun sira hosi kualkér natureza ida, inklui
sentru saude sira, servisu no fasilidade salude privadu;

b) tipu hotu-hotu husi bens no servisu hodi garante prevensaun ka kontrolu husi
surtu COVID-19 ka transmisaun SARS-CoV-2.

Artigu 29.
Rekizisaun ba bein imovel ka bein moével ba protesaun satde publika

Bainhira nesesariu ba protesaun ba saude publika, Konsellu Ministrus aprova, liu
husi Rezolusaun Governu nian, atu rekizita bein imovel ka movel privadu ne‘ebé
nesesariu hodi nune’e.

Iha kazu sira ne’ebé bele justifikadu, liu-liu tanba razaun urjente ne’ebé risku ba
saude publika, membru Governu responsavel ba area saude nian bele, liu husi
despaxu, halo rekizisaun ba bein imovel ka mdvel ne‘ebé nesesariu atu prevene
risku hirak ne’e.

Konsellu Ministrus konfirma rekizisaun ba bein moével ka imovel ne’ebé hala’o tuir
numeru anteriér nian iha reuniaun primeiru ne‘ebé hala’o tuir emisaun despaxu
ne’ebé refere iha niumeru anterior.

Kapitulu IX

Direitu husi traballador sira

Artigu 30.°

Suspensaun husi direitu ba greve

Hetan suspensaun ba direitu atu halo greve traballadér sira ne’ebé mak hala’o sira nia
atividade profisional iha setér ne’e:

a) saude nian;

b) transporte urjente ba ema moras;

c) laboratorial ka meiu komplementar diagnédstiku;

d) vijildnsia epidemioléjika;

e) alfandega;

f) kuarentena no bioseguransa.

g) migrasaun;

h) seguransa;

i) protesaun sivil, inklui servisu bombeiru

j) funerariu;

k) bee no saneamentu;

) produsaun, transporte, distribuisaun no fa‘an eletrisidade;
m) Telekomunikasaun;

n) Transporte, abastesimentu ka distribuisaun kombustivel;
o) Transporte ka distribuisaun husi hahan ka bein esensial;
p) kontrolu ba trafiku aéreu ka maritimu;

q) portuariu;

r) aeroportu;

s) rekolla lixu

Kapitulu X

Dispozisaun final sira

Artigu 31.°
Taka temporariu postu fronteira

Iha kazu exesional ho justifikasaun, tanba razaun salde no seguransa populasaun nian,
Ministru Interiér, bele determina taka temporariu postu fronteira sira.

Artigu 32.°

Suspensaun ba atividade letiva ho rejime prezensa no taka estabelesimentu
edukasaun, ensinu no formasaun profisional

1. Hetan suspensaun atividade letiva hotu- iha rejime prezensial.

2. Durante periodu suspensaun ba atividade letiva sira iha rejime prezensial, sei
promove nafatin kontinuasaun ba prosesu ensinu aprendizajen ho distansia liu husi
teknolojia foun husi informasaun no komunikasaun.

3. Membru Governu ne’ebé responsavel ba edukasaun, juventude no desportu
promove fahe livru no material hirak ne’e ba alunu sira ne’ebé la iha asesu ba
teknolojia komunikasaun no informasaun, liu-liu ba sira ne‘ebé hela iha area
remota sira.

4. Instalasaun iha ne’ebé funsiona estabelesimentu edukasaun pré-eskolar, ensinu
baziku, ensinu sekundaria, superiér ka formasaun profisional, publiku ka privadu,
funsiona de’it ho objetivu atu apoia hala’o ensinu husi dook, no respeita regra
distansiamentu fiziku, uza maskara no ijiene liman hodi prevene COVID-19.

Artigu 33.°

Lisensa no autorizasaun sira

1. Durante vijénsia husi diploma ida ne’e, lisensa, autorizasaun no ato administrativu
no dokumentu seluk validu nafatin la depende ba sira nia prazu validade hotu.

2. Saida mak hakerek iha nameru anteridr inklui vistu no autorizasaun rezidénsia ka
permanénsia ne‘ebé fo ba ema estranjeiru ne’ebé hela iha Timor-Leste.

Artigu 34.°

Forsa no servisu seguransa, ajente protesaun sivil, inspetér husi Ajénsia
Investigasaun no Fiskalizasaun husi Atividade Ekonomika no funsionariu,
ajente ka traballador sira husi Autoridade Munisipal ka Administrasaun
Munisipal sira
1. Fiskalizasaun ba kumprimentu husi buat hakerek iha diploma ida ne’e kompete ba
forsa no servisu seguransa, ba ajente protesaun sivil, ba inspetér husi Ajénsia
Investigasaun no Fiskalizasaun ba Atividade Ekondmika, Sanitaria no Alimentar no

ba funsiondriu, ajente no traballadér sira husi Servisu Munisipal Jestaun Ba
Merkadu husi Autoridade ka Administrasaun Munisipal sira, ho responsabilidade atu:

a) Foé sai orden lejitima, tuir dekretu ida ne’e, multa no partisipasaun husi pratika
krime sira hanesan prevee iha Artigu 11, 12., 16. to’o 19. no 21. to’o 24.
husi dekretu ida ne'e;

17



b) Promove dilijénsia ne’ebé nesesariu atu garante kumprimentu ba rejime
izolamentu obrigatériu hosi parte hotu-hotu ne’ebé sujeita ba rejime ida ne'e;

c) Promove atu hahotu aglomerasaun ema iha dalan publika;

d) Insentiva kumprimentu ba obrigasaun konfinamentu voluntariu ba ema sira
ne’ebé tenke tuir medida ida ne’e.

2. Servisu saude fé informasaun ba forsa no servisu seguransa kona-ba identidade
husi ema hotu-hotu ne’ebé sujeita ba izolamentu obrigatoériu, nune’e mos kona-ba
fatin ne’ebé sei hanesan sira nia fatin izolamentu.

Artigu 35.°
Direitu rezisténsia

Labele hala’o ato ruma husi rezisténsia ativa ka passiva ba orden sira ne’ebé mai husi
autoridade kompetente sira iha ezekusaun ba deklarasaun Estadu Emerjénsia.

Artigu 36.°
Responsabilidade kriminal

Karik la respeitu orden no instrusaun sira ne’ebé mai husi autoridade kompetente sira
ba aplikasaun husi Artigu 11, 12. , 16. to’o 19. no 21. to’o 24. ema sira ne’e bele
hetan responsabilidade kriminal, tuir Kédigu Penal.

Artigu 37.°

Devér jeral husi kooperasaun

Durante periodu durante Estadu Emerjénsia, ema hotu-hotu ne’ebé rezidente iha
Timor-Leste no entidade sira seluk sujeita ba devér atu servisu hamutuk, liu-liu husi
kumpre orden ka instrusaun husi 6rgaun no ajente sira ne‘ebé responsavel ba
seguransa, protesaun sivil no saude publika tuir sira nian pedidu ho lailais, hodi hala’o
medida sira ne’ebé iha diploma ida ne’e.

Artigu 38.°

Devér espesial ba kooperasaun husi responsavel munisipal and lideransa
komunitaria sira

Prezidente Autoridade Munisipal, Administradér Munisipal, Administradér Postu
Administrativu, Xefe suku no Xefe Aldeia sira tenke koopera ho érgaun no servisu husi
administrasaun sentral, liu-liu ho autoridade sanitaria no forsa seguransa, iha:

a) Diseminasaun informasaun, ba komunidade lokal, kona-ba prevensaun ba
COVID-19;

b) Sensibilizasaun husi populasaun ba nesesidade atu tuir regra ne'ebé iha dekretu
ida ne'e, liu-liu ba kona-ba konfinamentu obrigatériu no distansiamentu sosial
iha dalan publika;

c) Fo informasaun ba autoridade sanitaria ka ba forsa seguransa kona-ba ema sira
ne'ebé iha sintoma ne’ebé refere iha niumeru 2 husi Artigu 10.;

d) F6 komunikasaun kedas kona-ba violénsia doméstika hasoru feto, labarik, ferik
no katuas sira ka ema ho defisiénsia;

f) F6 informasaun ka hala’o servisu sira ne’ebé husu ba efeitu prevensaun ka
kombate COVID-19.

Artigu 39.°
Termu husi vijénsia

Diploma ida ne’e hotu bainhira Estadu Emerjénsia hotu.

Artigu 40.°

Tama iha vigor

Diploma ida ne’e tama iha vigor iha loron tuir loron publikasaun.

Aprova iha Konsellu Ministrus iha loron 28 fulan-Abril 2020.

Primeiru-Ministru,

Taur Matan Ruak

